
	1. ՀՀ արդարադատության նախարարություն
	07.08.2024

	
	//31150-2024

	 ««Հայաստանի հանրային հեռուստաընկերություն» փակ բաժնետիրական ընկերությանն առանց մրցույթի վարձակալության իրավունքով հողամաս տրամադրելուն համաձայնություն տալու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունենք:
	
Ընդունվել է:

	2. ՀՀ ֆինանսների նախարարություն
	                     08.08.2024 

	
	01/34-3/16703-2024

	Ձեր 31.07.2024թ. N 01/17․1/6531-2024 գրությամբ ներկայացված «Հայաստանի հանրային հեռուստաընկերություն» փակ բաժնետիրական ընկերությանն առանց մրցույթի վարձակալության իրավունքով հողամաս տրամադրելուն համաձայնություն տալու մասին» ՀՀ կառավարության որոշման նախագծի (այսուհետ Նախագիծ) վերաբերյալ հայտնում ենք հետևյալը.
Նախագծի 1-ին կետով առաջարկվում է  Երևան քաղաքի Նորք-Մարաշ վարչական շրջանի Գարեգին Հովսեփյան փողոցին հարող տարածքում գտնվող՝ Երևան համայնքի սեփականությունը հանդիսացող 4,500.0 քմ մակերեսով հողամասը առանց մրցույթի 3 տարի ժամկետով, վարձակալության իրավունքով տրամադրել «Հայաստանի հանրային հեռուստաընկերություն» փակ բաժնետիրական ընկերությանը, իսկ 2-րդ կետով՝ պայմանագրում նախատեսել, որ վարձակալը կարող է վարձակալված հողամասը տրամադրել ենթավարձակալության:
Այդ կապակցությամբ տեղեկացնում ենք, որ Նախագծի վերաբերյալ հիմնավոր դիրքորոշում հնարավոր չի ներկայացնել՝ Նախագծին կից հիմնավորումներում անշարժ գույքի կադաստրային կամ շուկայական արժեքի, դրա  գնահատման տարեթվի, ինչպես նաև տարածքի ենթավարձակալների նախատեսվող շրջանակի, վարձակալության և ենթավարձակալության ծախսերի գնահատվող մեծության, դրա հաշվարկման կարգի և այդ ծախսերի ֆինանսավորման աղբյուրի վերաբերյալ տեղեկատվության բացակայությամբ պայմանավորված: 
Ուստի խնդրում ենք հնարավորին սեղմ ժամկետում ՀՀ ֆինանսների նախարարությանը տրամադրել պահանջվող տեղեկատվությունը:
	






















Ընդունվել է:
Հիմնավորման մեջ լրացվել է համապատախան տեղեկատվությունը

	3. ՀՀ տարածքային կառավարման և ենթակառուցվածքների  նախարարություն
	                     31.07.2024 

	
	                 ԳՍ/14.2/24568-2024

	Ի պատասխան Ձեր՝ 31.07.2024թ.-ի N 01/17․1/6531-2024 գրության.
Տեղեկացնում ենք, որ ՀՀ ՏԿԵ նախարարությունը «Հայաստանի հանրային հեռուստաընկերություն» փակ բաժնետիրական ընկերությանն առանց մրցույթի վարձակալության իրավունքով հողամաս տրամադրելուն համաձայնություն տալու մասին» ՀՀ կառավարության որոշման նախագծի վերաբերյալ առաջարկություններ և առարկություններ չունի։
	Ընդունվել է:

	4. ՀՀ կադաստրի կոմիտե
	06.08.2024թ.

	
	ՍԹ/12524-2024

	Ի պատասխան Ձեր 2024 թվականի հուլիսի 31-ի N 01/17․1/6531-2024 գրության՝ «Հայաստանի հանրային հեռուստաընկերություն» փակ բաժնետիրական ընկերությանն առանց մրցույթի վարձակալության իրավունքով հողամաս տրամադրելուն համաձայնություն տալու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Հայաստանի անշարժ գույքի տեղեկատվական համակարգի (ARPIS) տվյալների համաձայն՝ վարձակալության իրավունքով տրամադրվող հողամասի նկատմամբ 2024 թվականի օգոստոսի 2-ին Երևան համայնքի անվամբ կատարվել է իրավունքի պետական գրանցում, և վերջինիս տրվել է՝ ք. Երևան, Նորք-Մարաշ, Գ. Հովսեփյան փողոց, 87/3 հողամաս հասցեն (անշարժ գույքի նկատմամբ իրավունքների պետական գրանցման N 02082024-01-0271 վկայական):
   Ելնելով վերոգրյալից՝ առաջարկում ենք Նախագծի 1-ին կետում որպես գույքի նույնականացման տվյալներ լրացնել վերոնշյալ հողամասի հասցեն և իրավունքների պետական գրանցման վկայականի համարը: 
	Ընդունվել է:

	5. Երևանի քաղաքապետարան
	05.08.2024

	
	01/129057-24

	  Ի պատասխան Ձեր՝ 2024 թվականի հուլիսի 31-ի թիվ 01/17․1/6531-2024 գրության՝ հայտնում ենք, որ ներկայացված «Հայաստանի հանրային հեռուստաընկերություն» փակ բաժնետիրական ընկերությանն առանց մրցույթի վարձակալության իրավունքով հողամաս տրամադրելուն համաձայնություն տալու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է:

	6. «Հայաստանի հանրային հեռուստաընկերություն» ՓԲԸ

	01.08.2024

	
	ՀՄ-02/512/24

	   Ի պատասխան Ձեր՝ 2024 թվականի հուլիսի 31-ի թիվ 01/17․1/6531-2024 գրության՝ հայտնում ենք, որ «Հայաստանի հանրային հեռուստաընկերություն» ՓԲ ընկերության համար 8-րդ տաղավարի (Հեռուստաստուդիայի), օժանդակ կառույցների և կոմունիկացիոն համակարգերի շինարարության նախապատրաստական աշխատանքների իրականացման համար Երևան քաղաքի Նորք-մարաշ վարչական շրջանի Գարեգին Հովսեփյան փողոցին հարող տարածքում գտնվող, Երևան համայնքի սեփականությունը հանդիսացող հողամասում (4500.0քմ ընդհանուր մակերեսով) աշխատակիցների համար մոդուլային տիպի բնակատեղի (Քեմփ) կազմակերպելու և որոշ ապրանքանյութական արժեքների բացօթյա պահպանումն իրականացնելու համար «Հայաստանի հանրային հեռուստաընկերություն» ՓԲ ընկերության առանց մրցույթի վարձակալության իրավունքով հողամաս տրամադրելուն համաձայնություն տալու մասին»  ՀՀ կառավարության որոշման նախագծի վերաբերյալ տալիս ենք մեր դրական դիրքրոշումը:
	
Ընդունվել է:

	7. Երևանի քաղաքապետարան
	14.08.2024

	
	01/134941

	Ի լրումն մեր՝ 2024 թվականի օգոստոսի 2-ի թիվ 01/129057-24 գրության՝ տեղեկացնում ենք, որ Երևան, Նորք-Մարաշ Գ.Հովսեփյան փողոցի հ.87/3 հասցեում գտնվող 0.45 հա մակերեսով համայնքային սեփականություն հանդիսացող հողամասի նկատմամբ գրանցվել է Երևան համայնքի սեփականության իրավունքը: 
Կից ներկայացնում ենք անշարժ գույքի նկատմամբ իրավունքների պետական գրանցման վկայականը:
	Ընդունվել է:


	8. ՀՀ վարչապետի աշխատակազմի իրավաբանական վարչություն
	14.08.2024

	
	էլ. փոստի միջոցով (աշխատանքային կարգով)

	1. Ներկայացված նախագծի նախաբանում ՀՀ կառավարության 2001 թվականի ապրիլի 12-ի N 286 որոշմամբ հաստատված կարգի 44-րդ կետի «գ» ենթակետին կատարված հղումը մասամբ չի համապատասխանում, քանի որ նախագծին կից ներկայացված փաթեթում Երևանի քաղաքապետի գրությունը առկա չէ:
 2. Նախագծի 2-րդ կետով առաջարկվում է Երևանի քաղաքապետին՝ (…), պայմանագրի կնքում և գույքային իրավունքների գրանցում, պայմանագրում նախատեսելով, որ վարձակալը կարող է վարձակալված հողամասը տրամադրել ենթավարձակալության: Սակայն առաջարկվող կարգավորումը դուրս է որոշման կարգավորման առարկայի շրջանակից: Այս համատեքստում խնդրահարույց է նաև նախագծի 3-րդ կետը:

	Չի ընդունվել:
Նախագծով կարգավորման ենթակա հարաբերությունները բխում են Հայաստանի հանրային հեռուստաընկերության 8-րդ տաղավարի կառուցման ծրագրի իրականացման հայ-չինական պայմանագրից, որոնք 2023 թվականի սկզբներից ի վեր, ի թիվս այլ շահագրգիռ գերատեսչությունների՝ բազմաթիվ անգամ քննարկվել է նաև Երևանի քաղաքապետարանի հետ և արդյունքում որոշվել է ծրագրի իրականացման նպատակով հողամասի հարցը լուծել Նախագծով նախատեսված կարգավորումների միջոցով: Հետևաբար այն պնդմանը, որ Ներկայացված նախագծի նախաբանում ՀՀ կառավարության 2001 թվականի ապրիլի 12-ի N 286 որոշմամբ հաստատված կարգի 44-րդ կետի «գ» ենթակետին կատարված հղումը մասամբ չի համապատասխանում Երևանի քաղաքապետի համապատասխան գրության բացակայությամբ պայմանավորված՝ գտնում ենք անընդունելի, քանի որ Նախագծում հիշյալ նորմին հղում կատարելու նպատակը հենց  համայնքի հողամասն առանց մրցույթի վարձակալությամբ տրամադրելու դեպքը լիազորող նորմն է: Բացի դրանից՝ ՀՀ կառավարության 2001 թվականի ապրիլի 12-ի N 286 որոշմամբ հաստատված կարգի 44-րդ կետի «գ» ենթակետում առանձնացված կամ մատնանշված չէ Երևանի քաղաքապետի կողմից  ներկայացնելու որևիցե ձևաչափ: 
Չի ընդունվել:
Նախագծի 2-րդ կետով նախատեսված վարձակալության պայմանագրում հողամասը ենթավարձակալությամբ տրամադրելու կարգավորում նախատեսելու առաջարկը բխում է Հայաստանի Հանրապետության հողային օրենսգրքի 48-րդ հոդվածի 1-ին մասով սահմանված հողամասը սեփականատիրոջ կողմից վարձակալության տրամադրելու իրավունքին առնչվող կարգավորումներից, որն անմիջականորեն գտնվում է Նախագծի կարգավորման առարկայի շրջանակներում:

